
KíVINNUEFTIRLITIÐ
ADMINISTRATION OF OCCUPATIONAL SAFETY AND HEALTH

Alþingi
Nefndasvið
150 REYKJAVÍK

Alþingi 
Erindi nr. Þ / 9 ' / /  W  

komudagur -2S- //.

Reykjavík, 19. nóvember 2012

Umsögn um frumvarp til laga um vopn, sprengiefni og skotelda, þingskjal 184 — 183. 
mál.
Vísað er til beiðni allsherjar- og menntamálanefndar Alþingis um umsögn um ofangreint 
frumvarp sem barst í tölvupósti, dags. 31. október 2012.
Vinnueftirlitið gerir eftirfarandi athugasemdir við frumvarpið:

Framleiðsla, innflutningur, sala og meðferð IsprengiefnaJ (2 . málsl. 2. mgr. 32. gr.)
Skv. 13. gr. núverandi reglugerðar um sprengiefni nr. 684/1999 þá viðurkennir Vinnueftirlitið 
færanlegar sprengiefnakistur fyrir minni forða, allt að 50 kg sprengiefnis, 100 hvellhettur og 
100 m af sprengiþræði og aðrar færanlegar sprengiefnageymslur, t.d. gáma. Skv. sama 
ákvæði er hönnun og staðsetning staðbundinna sprengiefnageymsla háð samþykki 
Mannvirkjastofnunar. 2. málsl. 2. mgr. 32. gr. fyrirliggjandi frumvarps hljóðar þannig:

Geyma skal sprengiefhi í sérstakri sprengiefnageymslu sem samþykkt er a f Mannvirkjastofnun og er í 
lágmarksfjarlægð frá annarri byggð.

Vinnueftirlitið telur að ofangreint ákvæði frumvarpsins sé óljós, þ.e. hvort ætlunin með 
ákvæðinu sé að banna geymslu sprengiefnis í færanlegum sprengiefnageymslum eða færa 
eftirlit með slíkum geymslum til Mannvirkjastofnunar? Ákvæði um færanlegar 
sprengiefnageymslur er ekki að finna í fyrirliggjandi frumvarpi. í athugasemdum við 
frumvarpið er heldur ekki tekið á þessu álitaefni. Rökin fyrir því að Vinnueftirlitið 
viðurkennir/samþykkir slíkar geymslur er sú að þær eru ekki fost mannvirki og eru færðar á 
milli vinnustaða en stoíhunin hefur eftirlit með vinnustöðum skv. lögum nr. 46/1980 um 
aðbúnað, hollustuhætti og öryggi á vinnustöðum, m.a. þar sem sprengivinna fer fram eins og í 
mannvirkjagerð svo sem gagnagerð. Ef bað er ekki ætlunin að banna slíka geymslu 
sprengiefnis eða færa eftirlit með slíkri gevmslu yfir til Mannvirkiastofnunar þá gerir 
Vinnueftirlitið bað að tillögu sinni að eftirfarandi brevtingar verði á 32. gr. frumvarps til laga 
um vopn. sprengiefni og skotelda:

í stað 2. málsliður 2. mgr. 32. gr. komi nýr málsliður svohljóðandi: Geyma skal sprengiefni 
í sérstakri sprengiefnageymslu sem samþykkt er a f Mannvirkjastofnun og er í 
lágmarksfjarlægð frá  annarri byggó eða færanlegum sprengiefnageymslum sem 
Vinnueftirlit ríkisins hefur samþykkt og lögreglustjóri gefið leyfi fyrir.

Skv. h. lið 1. mgr. 33. gr. frumvarps þessa er gert ráð fyrir að enginn megi framleiða, flytja 
inn eða úr landi eða versla með sprengiefni nema hafa m.a. staðist verklegt próf í notkun 
sprengiefna sem Vinnueftirlit ríkisins viðurkennir. Þetta er nýmæli og hefur stofnunin ekki 
staðið fyrir viðurkenningu á verklegu prófi í notkun sprengiefna fyrir þá sem framleiða, flytja 
inn eða úr landi eða versla með sprengiefni áður og mun það taka nokkum tíma að hefja slíkt 
viðurkenningarferli. Einnig orkar það tvímælis hvort það sé nauðsynlegt út frá
öryggissjónarmiðum að þeir sem stunda innflutning/útflutning og sölu á sprengiefnum eigi að 
vera skyldaðir til að taka verklegt próf í notkun sprengiefna. Tekið skal fram að
Vinnueftirlitið þykir eðlilegt og mikilvægt að ofangreindir aðilar þurfi að sækja námskeið um 
sprengiefni, framleiðslu þess, meðferð og notkun sem Vinnueftirlitið viðurkennir og staðist 
bóklegt próf að því loknu.

Framleiðsla, innflutningur, sala og meðferð [skotelda] (g. liður 2. mgr. 36. gr.)
Skv. g. lið 2. mgr. 36. gr. frumvarps þessa er gert ráð fyrir að enginn megi framleiða, flytja 
inn eða úr Iandi eða versla með skotelda nema hafa sýnt að mati lögreglustjóra fram á það að 
hann hafí kunnáttu til þess að framleiða eða fara með og hafa í umráðum sínum skotelda í 
verulegu magni eða hafa sótt námskeið um skotelda, framleiðslu þeirra, meðferð og notkun 
sem Vinnueftirlit ríkisins viðurkennir og staðist bóklegt og verklegt próf að því loknu. Þetta 
er nýmæli og hefur stofnunin ekki staðið fyrir viðurkenningu á námskeiðum með bóklegu og 
verklegu prófi í notkun skotelda áður og mun það taka nokkum tíma að hefja slíkt 
viðurkenningarferli. Einnig orkar það tvímælis hvort það sé nauðsynlegt út frá 
öryggissjónarmiðum að þeir sem stunda innflutning/útflutning og sölu á skoteldum eigi að 
vera skyldaðir til að taka verklegt próf í notkun skotelda.

Afturköllun leyfa, viðurlög o.fl. (4. mgr. 41. gr.)
Ef 2. málsl. 2. mgr. 32. gr. frumvarpsins verður breytt í samræmi við tillögu Vinnuefitirlitsins 
hér að ofan með þeim hætti að stofnunin muni veita samþykki fyrir færanlegum 
sprengiefnageymslum þá verður einnig að breyta 4. mgr. 41. gr. frumvarpsins til samræmis. 
Því gerir Vinnueftirlitið það að tillögu sinni að ef 2. málslið 2. mgr. 32. gr. frumvarpsins 
verður brevtt í samræmi við tillögu stofnunarinnar þá verði eftirfarandi breyting gerð á 41. gr. 
frumvarps til laga um vopn. sprengiefni og skotelda:

í stað 4. mgr. 41. gr. komi ný mgr. svohljóðandi: Nú er húsnæði, framleiðsluháttum eða 
vörslu varnings sem lög þessi taka til ábótavant að mati lögreglustjóra, 
Mannvirkjastofnunar, slökkviliðsstjóra eða Vinnueftirlits ríkisins og getur lögreglustjóri 
þá, til bráðabirgða og án fyrirvara, lagt hald á skotvopn, skotfœri, skotelda, sprengiefni eða 
önnur vopn.

Framleiðsla, innflutningur, sala og meðferð Isprengiefna] (h. liður 1. mgr. 33. gr.)

Að öðru leyti gerir Vinnueftirlit ríkisins ekki aðrar athugasemdir við frumvarpið að svo 
stöddu.

Virðingarfyllst 

